
የዋቻሞ  ዩኒቨርስቲ የ2012 በጀት ዓመት የፋይናንስ ህጋዊነት ኦዲት ሪፖርት 

ላይ በተደረገው መስክ ምልከታ መሠረት የተሰጠ  ግብረ-መልስ 

1. መግቢያ  

በ6ኛው ዙር 1ኛ ዓመት የሥራ ዘመን የኢፌዲሪ የህዝብ ተወካዮች ም/ቤት የመንግሥት ወጪ 

አስተደደርና ቁጥጥር ጉዳዮች ቋሚ ኮሚቴ በምክር ቤቱ  የአሰራር እና የአባላት ስነ-ምግባር ደንብ 

ቁጥር 7/2010 እና በተሻሻለው የቋሚ ኮሚቴዎች አደረጃጀት፣ ተግባርና ኃላፊነት ውሳኔ ቁጥር 

3/2014 አንቀጽ 8 ንዑሰ አንቀጽ 1-8 ተለይተው በተሰጠው ተግባራት መሠረት በፌዴራል ዋና 

ኦዲተር መ/ቤት የተከናወነ የኦዲት ሪፖርቶችን በመመርመር በም/ቤቱና በመንግስት የተሰጣቸውን 

ኃላፊነት በአግባቡ መወጣታቸውን በህዝብ ይፋ መድረክ እና በመስክ ክትትል ቁጥጥር በማድረግ 

በኦዲት ግኝቱ የማስተካከያ እርምጃ መውሰዳቸውን ያረጋግጣል፤ የማስተካከያ እርምጃ 

ባልተወሰደባቸው ላይ ተገቢው የእርምት እርምጃ እንዲወስድ ድጋፍ ያደርጋል፡፡ 

    በዚህም መሰረት በፌዴራል ዋና ኦዲተር የ2ዐ12 በጀት ዓመት የፋይናንስና ሕጋዊነት ኦዲት 

ሪፖርት ላይ ተመስርቶ ቋሚ ኮሚቴው ከኦዲት ግኝት ባለድርሻ አካላት ጋር በመቀናጀት የዋቻሞ 

ዩኒቨርስቲን ከጥር 16/2014 እስከ ጥር 25/2014 ዓ.ም ያደረገውን መስክ ምልከታ መሰረት 

በማድረግ በዋና ዋና ጥንካሬ፣ በእጥረትና ለቀጣይ ትኩረት የሚሹትን በመለየት ግብረ መልስ 

እንደሚከተለው አቅርቧል፡፡  

በፌዴራል ዋና ኦዲተር መ/ቤት በዋቻሞ ዩኒቨርሲቲ በተደረገው የፋይናንስ ሕጋዊነት ኦዲት 

መሠረት ከዚህ በታች በተዘረዘሩት  ግኝቶች ላይ የመስክ ምልከታ ተደርጓል   

በዚሁ መሠረት፡- 

 በገቢ ሂሳብ ሪፖርት፣  

 በወጪ ሂሳብ ሪፖርት፣  

 በተሰብሳቢ ሂሳቦች ሪፖርት፣  

 በተከፋይ ሂሳቦች ሪፖርት፣  

 በዝውውር ሂሳቦች ሪፖርት፣  

 በሂሳብ ማመዛዘኛ፣ 

 የመንግስት ንብረት አያያዝን በተመለከተ   

ፋይናንስን በተመለከተ 

በጥንካሬ 

 በጥሬ ገንዘብ ጉድለት ላይ የእርምት እርምጃ የተወሰደ መሆኑን፣   

 በIBX የተደገፈ የፋይናንስ እንቅስቃሴ መጀመሩ፣ 

 የገቢ ምንጮችን በመለየት ከገንዘብ ሚ/ር በተላከ ህጋዊ ደረሰኝ የሚሰበሰብ መሆኑ፣ 

 የአመዘገገብ ችግር ያለባቸው ሂሣቦች በመለየት የማስተካከያ እርምጃ መወሰዱ፣ 

 በቀጣይ በጀት ዓመት የሚከፈሉ ክፍያዎች ወደፊት እንዳይከሰት የበጀት ሠራተኛ በመመደብ 

ክትትል ማድረግ መጀመሩ፣ 

 ለወጪ ሂሳቦች ተገቢ መረጃ የተሟላ መሆኑ፣ 

 የውስጥ ገቢንም ሆነ ወጪ ሂሣብ ለገንዘብ ሚኒስቴር ማሣወቁ፣ 

 ከዩኒቨርሲቲው የሚሰበሰቡ የውስጥ ገቢዎችን ስርዓት ዘርግተው እየተጠቀሙ መሆኑ 

 በጂኤጂ አላግባብ የተመደቡ ሠራተኞች ወደ ቀድሞ ሥራቸው እንዲመለሱ መደረጉ፣ 

 የመምህራን ክፍያ ይከፈል የነበረው ከ18 ሣምንት ወደ 16 ሣምንት ዝቅ እንዲል በማድረግ 2 

ሣምንት ትርፍ ይከፈል የነበረው እንዲስተካከል መደረጉ፣ 

 ተመን ያልወጣላቸው ክፍያዎች በግኝት ይታይ የነበረው ያለተመን ክፍያ መከፈል ማቆሙ፣ 

 በኦዲት ግኝቱ ላይ  የበላይ አመራሮች  እኩል ግንዛቤ ያላቸው መሆኑ፣ 

 በኦዲት ግኝቱ የማሻሻያ ሃሣብ ላይ በቶሎ ትኩረት አድርጐ ችግሮች እንዲፈቱ ማድረጉ፣ 

 የበላይ አመራሩ የኦዲት ግኝትን በተመለከተ ትኩረት ሠጥቶ በየወሩ የሚገመግም መሆኑን 

በጥንካሬ ተመልክተናል፡፡ 

 
በእጥረት የታዩ ጉዳዮችን በተመለከተ 

 ተከፋይ ሂሣቦች አሁንም በሚቀጥለው በጀት ዓመት ክፍያ መፈፀሙ፣ 
 ከዩኒቨርሲቲው የሚሰበሰቡ የውስጥ ገቢዎች ወጪ ለገንዘብ ሚ/ር ሪፖርት አለማድረግ 
 በአመራሩ ልክ የሥራ ክፍሎች ትኩረት ሠጥተው አለመሥራት ክፍተት መኖሩ፣ 
 
ንብረት አያያዝ አመዘጋገብና አጠቃቀም በተመለከተ  

በጥንካሬ 

 የንብረት ገቢና ወጭ የሚሰሩ ሰራተኞችን በመመሪያው መሰረት ባለሙያ መመደቡ፣ 
 በንብረት አስተዳደር አያያዝና አጠባበቅ ዙረያ ያሉ ችግሮችን ለመፍታት በንብረት ክፍሉ 

እየተደረገ ያለው ጥረት አበረታች መሆኑ 
 የሚወገዱ ንብረቶችን በመለየት ለማስወገድ በዝግጅት ላይ መሆናቸው፣ 
 የንብረት ክፍሉ በአመቺ ሁኔታ መደራጀቱ፣  

 በንብረት አያያዝ በኩል በሦስቱም ግቢ ላይ የታየው ንጽህና አጠባበቅ በስቶር አካባቢ ለዓይን 
የሚረብሹ ነገሮች   እና ያለአግባብ የሚቀመጡ ንብረቶች አለመኖራቸው በጥንካሬ ያየናቸው 
ናቸው፡፡   

 
በእጥረት 

 ንብረቶቹን ለማደራጀት አመቺ ሁኔታ እያለ የጥገና እቃዎችን በመለየት ኮድ ሠጥቶ 
አለማስቀመጥ ክፍተት መኖሩ፣ 

 የንብረት ክፍል ባለሙያዎች የአቅም  ክፍትተ መኖሩ በእጥረት የታዩ ናቸው፡፡ 

ትኩረት የሚሹ ጉዳዮች በተመለከተ 

 ከ2ዐዐ8 እና 2ዐዐ9 ሲንከባለል የመጣ ሂሣብን ከገንዘብ ሚ/ር ጋር ደብዳቤ በመጻጻፍ  

የአብኖርማል ሂሣብ እንዲስተካከል ማድረግ፣  

 በኦዲት ግኝት የማሻሻያ ሃሣብ መሠረት ችግሮች እንዲፈቱ ማድረግ እና የተጀመሩ ሥራዎችን 

ትኩረት ሰጥቶ ማስቀጠል፣ 

 የጤና ባለሙያዎች ችግር ከጤና ሚ/ር ጋር በመነጋገር እንዲስተካከል ማድረግ፣ 

 የንብረት ክፍል ባለሙያዎች ብቃት ማሳደግ፣ 

 ለሥራ እንቅፋት የሆኑ የሕግ ፣የመመሪያ የደንብ ችግሮችን ከሚመለተው አካል ጋር በመነጋገር 

ችግሮች እንዲፈቱ ማድረግ ናቸው፡፡ 

 
በቀረቡት የፋይናንስ ሕህጋዊነት ኦዲት ግኝቶች ላይ በዩኒቨርሲቲው  ፕሬዚዳንቶች የሥራ ክፍል 

ሐላፊዎች በኦዲት ግኝቱ ላይ በሰጡት ምላሽ የማስተካከያ እርምጃም የተወሰደ መሆኑን በመስክ 

ምልከታችን ለማየት ችለናል፡፡ ነገር ግን በመስክ ምልከታው ላይ በተሳተፉ የቋሚ ኮሚቴ አባላት ፣ 

ከባለድርሻ አካላት ከዋና ኦዲተር ፣ ከገንዘብ ሚ/ር፣ ከትምህርት ሚ/ር፣ ከግዥ አገልገሎት እና 

ከግዥ ንብረት በለስልጣን ለዩኒቨርሲቲው በተሰጠው አስተያየት በዋና ኦዲተር የተገኙትን የኦዲት 

ግኝቶች ላይ እርምጃ እና ማስተካከያ እየወሰደ ቢሆንም አንዳንድ ማስተካከያ እርምት 

ባልተወሰደባቸው ላይ ማስተካከያ መወሰድ እንደሚገባው ወስኗል፡፡ ይህንንም ውሣኔ ተግባራዊ 

ለማድረግ ዩኒቨርሲቲው እስከ ጥር 3ዐ/2ዐ14 ዓ.ም. ድረስ የኦዲት ግኝቱን ማሻሻያ መርሃ ግብር 

ወይም እቅድ በማዘጋጀት ለቋሚ ኮሚቴውና ለዋና ኦዲተር እንዲያሳውቅ እየገለጽን፣ የኦዲት 

ግኝቶችን ከማረምና ከማስተካከል አንፃር  ከዩኒቨርሲቲው አቅም በላይ እንቅፋት የሆኑ የመመሪያና 

የህግ ክፍተቶችን በመለየት በመንግስት ደረጃ  ትኩረት ሰጥቶ ሊፈቱ የሚገባቸው ሲሆን 

ከሚመለከታቸው አካላት ጋር በመነጋገር የሚጠበቅበትን ሃገራዊ ኃላፊነቱን በአግባቡ እንዲወጣ 

በማለት ይህ ግብረ መልስ ተሠጥቷል፡፡    

ከዩኒቨርሲቲው አቅም በላይ  የሆኑ  ችግሮች  እና በመንግስት ደረጃ  ትኩረት ሰጥቶ 
ሊፈቱ የሚገባቸው ጉዳዮች 

በትምህርት ሚ/ር  

 በሀገራችን የዩኒቨርሲቲ ተማሪዎች ግቢ እያደሩ ምግብ እና የተለያዩ አገልግሎቶች 
ለተማሪዎ እንደሚቀርብ ይታወቃል፡፡ ሆኖም ግን  የምግብ ግብዓቶች ዋጋ በየወቅቱ 
በከፍተኛ ደረጃ እየጨመረ  አቅራቢዎች በገቡት ውል መሰረት ለማቅረብ ፍቃደኛ 
አለመሆናቸው፤ 

 ለአንድ ተማሪ የሚበጀተው በጀት በወር ብር 450 ወይም በቀን 15 ብር ሲሆን የደርቅ 
እንጀራ  ወጪ እንኳን በጀቱ መሸፈን አለመቻል ከፍተኛ ችገር እየተፈጠረ መሆኑ፤ 
 

 ማስተማሪያ ሆስፒሉ   በላይ ለሆነ ህዝብ በዚህ ሆስፒታል የህክምና አገልግሎት 
ይሰጣል፡፡ሆኖም ግን ሆስፒታሉ ከሚሰጠው የመማር ማስተማር ተግባር በላይ ከፍተኛ 
ወጪ ያለው ለህክምና ስራ ሲሆን ለዚህ አገልግሎት የሚመደበው በጀት እጅግ አነስተኛ 
ከመሆኑ የተነሳ ችግር እየሆነ መምጣቱ፤ 

 
 በአዲሱ የት/ት እና ስልጠና ፖሊሲ መሰረት ተማሪዎች በዩኒቨርሲቲ ቆይታቸው ሩብ 

(1/4) ጊዜያቸውን በተግባር በመሰልጠን ክህሎታቸውን ማጎልበት እንዳለባቸው 
ተወስኗል፡፡ ሆኖም ግን ተማሪዎቹን መስክ የሚያመላልሱ መኪናዎች ከማርጀታቸው 
የተነሳ የመኪና ጥገና ከአቅም በላይ መሆኑ፡፡ እንዲሁም  የምርምር ስራችን በአብዘኛው 
መስክ ላይ የሚከናወን ስለሆነ ከፍተኛ የሰርቪስ መኪና እጥረት አጋጥሟቸዋል፡፡ ስራ 
እንዳይቆም ተብሎ ለኪራይ መኪና የሚያወጣው በጀት ለመኪና ግዥ ከሚጠየቀው 
ወጪ በላይ መሆኑ በስራም ሆነ በበጀት ላይ ከፍተኛ ጫና ያስከተለ ስለሆነ  ትምህርት 
ሚኒስቴር ከገንዘብ ሚኒስቴር ጋር በመነጋገር ችግሮችን ሊፈታ ይገባል፡፡ 

 አብዘኛው የዩኒቨርሲቲ ስራ ጊዜ የማይሰጥ ሲሆን በተለይም ተማሪዎችን እና 
ታካሚዎችን መግቦ ተገቢውን አገልግሎት መስጠት ጥንቃቄና ትኩረትን የሚፈልግ ስራ 
እንደሆነ ይታወቃል፡፤ በተለይ የገበያ ጉድለት ባለበት እንደሀገራችን ተጨባጭ ሁኔታ 
ተማሪዎችን መመገብ መቻል እጅግ አስቸጋሪ በሆነበት ሁኔታ ለዩኒቨርሲቲ አመራር 
ምንም አይነት ነገር በራሱ ወስኖ ግዥ መፈፀም ወይም ትርፍ ሰዓት ለሰሩት ሰራተኞች 
ክፍያ መፈፀም አለመቻል እንዲሁም ግዜ የማይሰጡ ግዥዎች/ክፍያዎች 
በሚያጋጥሙበት ወቅት ኃላፊነት ወስዶ ስራዎችን ለማስፈፀም አልተቻለም፤ መልሶ 
ስራውን እየጎዳ ስለሆነ ታይቶ ልዩ የግዥና ፋይናንስ ህግ ለዩኒቨርሲቲዎች እንዲወጣ 
ቢደረግ፡፡ 

በገንዘብ ሚ/ር የሚመለከት 

 ለአንድ ተማሪ የሚበጀተው በጀት በወር ብር 450 ወይም በቀን 15 ብር ሲሆን የደርቅ 
እንጀራ  ወጪ እንኳን በጀቱ መሸፈን አለመቻል ከፍተኛ ችገር እየተፈጠረ መሆኑ፤ 

 በአዲሱ የት/ት እና ስልጠና ፖሊሲ መሰረት ተማሪዎች በዩኒቨርሲቲ ቆይታቸው ሩብ 
(1/4) ጊዜያቸውን በተግባር በመሰልጠን ክህሎታቸውን ማጎልበት እንዳለባቸው 
ተወስኗል፡፡ ሆኖም ግን ተማሪዎቹን መስክ የሚያመላልሱ መኪናዎች ከማርጀታቸው 
የተነሳ የመኪና ጥገና ከአቅም በላይ መሆኑ፡፡ እንዲሁም  የምርምር ስራችን በአብዘኛው 
መስክ ላይ የሚከናወን ስለሆነ ከፍተኛ የሰርቪስ መኪና እጥረት አጋጥሟል፡፡ ስራ 
እንዳይቆም ተብሎ ለኪራይ መኪና የሚወጣው በጀት ለመኪና ግዥ ከሚጠየቀው ወጪ 
በላይ መሆኑ በስራም ሆነ በበጀት ላይ ከፍተኛ ጫና ያስከተለ ስለሆነ አፋጣኝ መፍትሄ 
የሚመለከተው አካል ቢያመቻች ፡፡ 
 

 አብዘኛው የዩኒቨርሲቲ ስራ ጊዜ የማይሰጥ ሲሆን በተለይም ተማሪዎችን እና 
ታካሚዎችን መግቦ ተገቢውን አገልግሎት መስጠት ጥንቃቄና ትኩረትን የሚፈልግ ስራ 
እንደሆነ ይታወቃል፡፤ በተለይ የገበያ ጉድለት ባለበት እንደሀገራችን ተጨባጭ ሁኔታ 
ተማሪዎችን መመገብ መቻል እጅግ አስቸጋሪ በሆነበት ሁኔታ ለዩኒቨርሲቲ አመራር 
ምንም አይነት ነገር በራሱ ወስኖ ግዥ መፈፀም ወይም ትርፍ ሰዓት ለሰሩት ሰራተኞች 
ክፍያ መፈፀም አለመቻል እንዲሁም ግዜ የማይሰጡ ግዥዎች/ክፍያዎች 
በሚያጋጥሙበት ወቅት ኃላፊነት ወስዶ ስራዎችን ለማስፈፀም አልተቻለም፤ መልሶ 
ስራውን እየጎዳ ስለሆነ ታይቶ ልዩ የግዥና ፋይናንስ ህግ ለዩኒቨርሲቲዎች እንዲወጣ 
ቢደረግ፡፡ 

ግዥ ኤጀንሲ በተመለከተ 

 የማዕቀፍ ግዢ የሚገዙ እቃዎች መዘግየትና የጥራት ችግር እንዲሁም በተጠበቀው ጊዜ 
ያለማቅረብ መኖሩ 

 

በህዝብ ተወካዮች ም/ቤት    

 የመንግስት  ወጪ አስተዳደርና ቁጥጥር ጉዳዮች ቋሚ ኮሚቴ 

 ጥር/2014 ዓ.ም 


